
d" -/

DEN NORSKE KYRKJA
Austevoll Sokneråd

Spørreskjema med vedtak vert med dette sendt over til dykk til orientering/vidare
handsaming.

Vedtak  Spørsmål  1
Overordna prinsipp
-DNK bør behandlast som det den eigentleg er, nemleg eit TRUSSAMFUNN,
med ansvar for - og kall til å forkynna evangeliet inn i folk sin kvardag.

-DNK bør  såleis få mulighet til å vera ei KRK FOR FOLKET!

-DNK bør få eit SJØLVSTENDIG ANSVAR FOR ALLE SAKER som har med kyrkja si
TRU og krk si VERKSEMD  å gjera.
Dette  innebærer også at krk får BESTEMMA SJØLV kven  som skal  vera LEIARAR i
krk.

-Det bør vera ei OFFENTLEG OPPGAVE å leggja til rette for, - og bidra økonomisk til
at DNK kan utøva sitt kall og sitt ansvar i og for folket, - særleg på bakgrunn av at om
lag
85 % av det norske folk vel å døypa borna sine i DNK.
-Dette bør sjølvsagt også gjelda for andre trus- og livssynssamfunn i kongeriket.

(Samrøystes vedteke)

Spørsmål 2
Den norske kyrkja som statskyrkje
Bør avviklast: 6 røyster
Bør fortsette: 3 røyster
Vedtak:  Alt 2: Bør  avviklast

Spørsmål 3
I kva lov bør Den norske kyrkje vera forankra?
Eigen kyrkjelov vedteke av Stortinget: 6 røyster
Grunnloven: 3 røyster
Vedtak :  Alt 2: Eigen kyrkjelov vedteke av Stortinget

Grunngjeving:
Det vert tilrådd at Den norske kyrkja vert avvikla som statskyrkje. (pkt 2, alt. 2 i
høyringa)Samstundes vert det tilrådd at Den norske kyrkja bør verta ei lovforankra
folkekyrkje, med fortsatt tilknytning til staten gjennom ei eiga kyrkjelov, vedteke av
Stortinget (pkt. 3, alt. 2 i høyringa) Slik tek ein på alvor den lange tradisjonen me har
hatt med statskyrkje i Noreg og at Den norske kyrkja pr. i dag er kyrkje for store delar
av det norske folk.
Vidare må det poengterast - at andre trussamfunn sine rettigheiter framleis må sikrast!
(Jfr. lov om trussamfunn..)

Spørsmål 4
Korleis bør Den norske kyrkja finansierast?
Støtte frå det offentlege og med noko medlemsavgift: 5 røyster
Offentleg finansiering utan medlemsavgift: 4 røyster
Vedtak: Alt 3: Støtte frå det offentlege med noko medlemsavgift

Grunngjeving:
Ein er samd med Gjønesutvalet si fleirtalstilråding om at det er eit off. ansvar å bidra
økonomisk, ved at eit statleg bidrag dekkjer løn og personalkostnader, at kommunen
dekker utgifter til bygg, anlegg og drift og at ein gjennom ein medlemskontingent
finansierer arbeidet i kyrkjelyden.



Spørsmål 5
Korleis bør valordninga og demokratiet vera dersom statskyrkjeordninga
vert avvikla?
Valordninga bør vera som i dag. (Samrøystes)
Vedtak : Alt 1: Valordninga  bør vera som i dag.

Grunngjeving:
Valordninga, slik den er i dag, fungerer tilfredsstillande. Sjølvsagt er det ynskjeleg med
auka deltaking om vala, men dette må me freista få til med auka interesse for, og
engasjement i kyrkjelyden.

Spørsmål 6
Dersom statskyrkjeordninga  vert avvikla,  kva bør i så fall stå i § 2 (eller
i ein annan paragraf) i Grunnlova i tillegg til prinsippet om religionsfrihet?
Dei politiske prinsipper som statsforvaltninga byggjer på; slik som demokrati,
rettsstaten og menneskerettane: 1 røyst
Det kristne og humanistiske verdigrunnlaget: 6 røyster
At Den norske kyrkja er ei evangelisk -luthersk kyrkje: 3 røyster
Vedtak:  Alt 3: Det kristne og humanistiske verdigrunnlaget

Grunngjeving:
Mange kjenner uro ved å endre grunnlova § 2. Det kristne og humanistiske
verdigrunnlaget bør difor vera nedfelt i Grunnlova § 2, eller i ein annan paragraf sjølv
om statskyrkjeordninga vert avvikla.

Spørsmål 7
Kven bør ha ansvaret for gravferdsforvaltninga?
Den lokale kyrkja v/Sokneråd/kyrkjeleg fellesråd. (Samrøystes)
Vedtak :  Alt 1: Den lokale kyrkja v/sokneråd /kyrkjeleg fellesråd.

Grunngjeving:
Den lokale kyrkjelyden har lang tradisjon og erfaring med gravferdsforvaltning. I kyrkja
får me mykje takk for tenestene me yter i samband med gravferd og for måten me
møter og hjelper dei pårørande på. Ein kan såleis ikkje sjå noko grunn til å endra
denne praksisen. Ein praksis som eit overveldande fleirtal vel å nytta seg av.
Ein er sjølvsagt klar over at me i større og større grad vert eit fleirkulturellt samfunn.
Men i lang tid har kyrkja hatt eit godt samarbeid med andre trus- og livssynssamfunn
og har såleis god erfaring med å handtera dette.

Spørsmål 8
Kven bør eige og forvalte kyrkjebygga?
Den lokale kyrkja bør eige kyrkjebygga og kommunen ha det økonomiske ansvaret.
(Samrøystes)
Vedtak: Alt 2: Den lokale kyrkja bør eige kyrkjebygga og kommunen ha det

økonomiske ansvaret.

Grunngjeving:
Kyrkjebygga er i dag kyrkjelyden sin eigedom og slik bør det også vera i framtida.
Ansvar for vedlikehald og drift bør  framleis liggje til kommunen. (jfr. spørsmål 4 i
høyringa)


